	Құрастырушы
	Алматы қаласы  Білім басқармасы «№152 мектеп-гимназия»  КММ -ның тарих пәні мұғалімі:  Г. Д. Чабденова

	Пән атауы
	Қазақстан тарихы 
	8 – сынып 
	1 тоқсан 
	3  сабақ

	Бөлім
	ХХ ғасырдың басындағы Қазақстан

	Сабақтың тақырыбы: 
	Қазақстанның  ХХ ғасырдың басындағы әлеуметтік-экономикалық жағдайы


	Сабақтың мақсаты:
	Бүгінгі сабақта сіздермен - XX ғасыр басындағы Қазақстандағы қоғамдық-саяси процестерге баға береміз

	Термин сөздер:
	Петиция, Мемлекеттік Дума, Кадет, Самодержавие, Революция

	Сабақтың барысы:
Қысқаша конспект
	      ХХ ғасырдың басында қазақ қоғамында түрлі саяси ағымдар, көзқарастар өрістеді. Түркішілдік, исламшылдық, ұлттық-демократиялық социал-демократиялық қозғалыстар қалыптасып, дамыды. Бұл ағымдардың саяси өзегін ұлт зиялылары, оның ішінде ұлттық интеллигенция өкілдері құрады. Ұлт зиялылары өкілдерінің қоғамдық-саяси қызметінің негізгі түрлері: саяси баспасөздерді дамыту;  петициялық қозғалыстарды жетілдіру; бүкілқазақ сьездерін шақыру; мұсылман сьездеріне қатысу; думалық қызметтерге араласу; ең бастысы барлық жерде қазақ халқының мүддесін қорғау болды. 
     ХХ ғасырдың басында Қазақстандағы тау-кен өнеркәсібі шетелдік капитал негізінде жұмыс істеді. Одан шыққан өнімнің барлығы өлкеден тыс жерлерге әкетіліп, пайдасы шетелге кетіп жатты. 
     Қазақстанды Ресейдің шикізат көзіне айналдырып, экономикалық жағынан игеруі алыс жатқан аймақтарға  теміржолдар салудан басталды.  Революцияға дейін Солтүстік Қазақстан арқылы Транссібір темір желісі, Орынбор-Ташкен теміржолы өтті. 
     Өлкеде сауда ісі бұрынғыдай отарлық сипатта болды. Қазақстаннан сыртқа тауар ретінде өнеркәсіптік шикізат, малшаруашылық өнімдері, астық шығарылса, өлкеге фабрика–зауыт өнімдері, ұсақ-түйек бұйымдар мен азық-түлік түрлері әкелінді. Жәрмеңке  саудасы маңызды орын алды. 1900 жылы 106 жәрмеңке болды. 
    1905-1907 жылдардағы революция кезінде Ресейдің еуропалық бөлігінде аграрлық реформа жүргізуге итермеледі. Столыпиндік аграрлық реформа нәтижесінде Ресейден келген шаруаларды қоныстандыру үшін қазақтардың жерлерін тартып алу жаппай орын алды. Бірінші дүниежүзілік соғысқа дейін Қоныс аудару қорына Қазақстанның көшпелі халқынан 45 млн десятина жер тартылып алынды. 
     Қазақстандағы жұмысшылардың бас көтерулері мен ереуілдері, әсіресе теміржолшылардың арасында кеңінен қанат жайды. 
    1911-1915 жылдары Троицк қаласында «Айқап» - қоғамдық-саяси және әдеби журналы М. Сералиннің басқаруымен айына бір рет, кейіннен айына екі рет шығып тұрды. 
   1913-1918 жылдары жалпыұлттық «Қазақ» газеті шығып тұрды. Ол либералдық-демократиялық бағытты ұстанды. Газет Орынбор қаласында даярланы, оның негізін салушылар А. Байтұрсынұлы, М. Дулатов болды. Аграрлық мәселелерді көтере отырып, газет жерге мемлекеттік меншікті жою және оны қазақ еліне қайтару; сонымен қатар жер сатуды тоқтату тәрізді талаптар қойды. 
    1905 жылы Қарқаралыда, Орынбор, Семей, Зайсанда, Жаркентте, Успен кенішінде жұмысшымен шаруалардың ереуілдер орын алды. 
    Жергілікті мемлекеттік билік отарлау әкімшілігінің басқаруымен жүргізіліп, сайлаулар шалағайлықпен жүзеге асса да, кең-байтақ қазақ даласындағы саяси үдерістерге халқымыз қызу атсалысты. 

	Сабақ барысында орындалатын тапсырмалар  
	1. Тапсырма: А. Байтұрсыновтың  «Қазақ ұлтының өмір сүруінің өзі проблемаға айналды» деген цитатасы қандай оқиғаға байланысты айтылғанына талдау жасап,  отарлық саясаттың салдарына кем дегенде 4-5 дәлел келтіріңіздер.
	Саяси жағы
	

	Экономикалық жағы
	

	Әлеуметтік жағы
	

	Мәдениет
	



2. Тапсырма: Цитаталарды авторлармен сәйкестендіріңіз және талдаңыз: 
	1
	Т. Рысқұлов
	A
	«Егер мемлекет мүддесі қырғыздарды (қазақтарды) құрбан етуді талап етсе, әрине, бұған қарсы шығудың қажеті жоқ...»

	2
	П. Столыпин
	B
	«1899 жылдан кейін қазақтар мен орыстар арасында этностық жанжалдар даладағы өмірдің сипатына айналды» 

	3
	А. Байтұрсынов
	C
	«Менің мақсат- мұратым-қазақ халқының материалдық жағдайын жақсарту, мүмкін болғанынша мәдениетін көтеру. Мен осы мақсатты қамтамасыз ететін үкіметті қолдауға әрқашан әзірмін»

	4
	Ә. Бөкейханов
	D
	«Қазақ ұлтының өмір сүруінің өзі проблемаға айналды»


1-	3-
2-	4-
3. Тапсырма: Тест жұмысы: 
1. 1906-1907 жылдарда патша үкіметі қазақтардан тартып алған жер көлемі:  
А) 16 млн десятина
В) 17 млн десятина
С) 18 млн десятина
Д) 19 млн десятина
Е) 20 млн десятина
2. 1901-1905 жылдары салынған темір жол:
 А) Орынбор –Ташкент
 В) Сібір
С) Рязань-Орал 
Д) Түрксіб
Е) Орал-Ембі
3. «Қанды жексенбі» деген өлеңнің авторы :
 А) М. Дулатов 
В) А. Байтұрсынов 
С) Ә. Бөкейханов 
Д) Т. Рысқұлов 
Е) Мәшһүр Жүсіп Көпейұлы
4. Қайраткер мен оның тарихқа қосқан үлесін сәйкестендіріңіз:
1) М.Шоқай
2) М.Ж.Көпейұлы
3) М.Кемалов
A) 1904 ж. Зайсан уезіндегі Надеждинск кең қазу орнында жұмысшылрдың ереуілін басқарған
B) Қарқаралы петициясының бір нұсқасын орыс тіліне аударып, Ішкі істер министрінің атына жіберген 
C)1905 ж. 9 қаңтарда патша үкіметінің қарусыз шеруге шыққан жұмысшыларға оқ атып, қырып жойғаны туралы «Қанды жексенбі» атты өлең жазған
D) ІІ Мемлекеттік Думаның таратылуына қарсылық ретінде қабылданған Выборг үндеуіне қол қойған
E) Думаға депутат болмаса да, ІІІ және ІV Мемлекеттік Думалардың мұсылман фракциясына кіріп, қазақтардың ауыр жағдайы туралы сөз қозғаған
F)1905 ж. 15 қарашада Қарқаралы қаласында жұмысшылар мен шаруалардың, солдаттардың, сондай-ақ қазақ зиялылары өкілдерінің саяси шеруіне басшылық еткен

	Сабақты қорытындылау: 
	1. Қазақстанға қоныс аудару неліктен халық арасында шиелініс туғызды? 
2. Қазақстан аумағында теміржолдардың салынуы өлкеге қалай әсер етті? 

	Сілтемелер:
	https://www.youtube.com/watch?v=3ebSwC10ixk

	Оқулықтағы § 1-2 оқу





